
 
 
 
ᐱᕙᓪᓕᐊᔪᑦ ᐅᖃᐅᓯᐅᔪᑦ  

ᓴᖅᑭᑎᑕᐅᑲᐅᑎᒋᔭᕆᐊᓕᒃ 

ᓯᕗᓕᖅᑎ ᐸᓪ ᖁᐊᓴ ᐅᖃᐅᓯᖃᖅᐳᖅ 
ᐊᓯᔾᔨᖅᑕᐅᒃᑲᓐᓂᖅᑐᓂᒃ ᖁᑦᑎᒃᑐᒦᓐᓂᖅᓴᓂ 
ᐊᐅᓚᑦᑎᔨᒋᔭᐅᔪᓂ 

 
ᐃᖃᓗᐃᑦ, ᓄᓇᕗᑦ (ᑎᓯᐱᕆ 11, 2017) ᓯᕗᓕᖅᑎ ᐹᓪ ᖁᐊᓴ ᐅᓪᓗᒥ ᐅᖃᐅᓯᖃᖅᑲᐅᕗᖅ 
ᐊᓯᔾᔨᖅᑕᐅᒃᑲᓐᓂᖅᑐᓂᒃ ᓄᓇᕗᑦ ᒐᕙᒪᖓᑕ ᖁᑦᑎᒃᑐᒦᓐᓂᖅᓴᓄᑦ ᐊᐅᓚᑦᑎᔨᓄᑦ 
ᐱᓕᕆᖃᑎᒌᒃᐸᒃᑐᓄᑦ. 

ᑕᒪᓐᓇ ᐊᑐᓯᒋᐊᕈᒫᖅᖢᓂ ᔭᓄᐊᕆ 8, 2018−ᒥ: 
• ᐅᓪᓗᕆᐊᖅ (ᐅᓪᓗ) ᕼᐋᓐᓴᓐ ᒥᓂᔅᑕᐅᑉ ᑐᒡᓕᖅᑖᕆᕙᐅᒃ ᐱᕙᓪᓕᐊᔪᓕᕆᔨᒃᑯᓐᓄᑦ 

ᐃᖏᕐᕋᔪᓕᕆᔨᒃᑯᓐᓄᓪᓗ. 
• ᓯᓚ ᑯᓗᓛ ᐊᖓᔪᖅᑳᖅᑕᕆᔭᐅᕗᖅ ᓄᓇᕗᒻᒥ ᐅᑭᐅᖅᑕᖅᑐᒥ ᓯᓚᑦᑐᖅᓴᕐᕕᖕᒥ. 
 
ᑕᒪᓐᓇ ᐊᑐᓯᒋᐊᕈᒫᖅᖢᓂ ᔭᓄᐊᕆ 22, 2018−ᒥ; 
• ᐳᔾᔫᑦ ᑯᓱᒐᖅ ᒥᓂᔅᑕᐅᑉ ᑐᒡᓕᖅᑖᕆᕙᐅᒃ ᐃᓕᓐᓂᐊᕐᓂᓕᕆᓂᕐᒧᑦ. 
 
“ᑕᒪᒃᑯᐊ ᐃᓂᑖᕆᔭᐅᔪᖅ ᐃᑲᔪᕐᓂᐊᖅᐳᑦ ᓴᖅᑭᔮᓕᖅᑎᑦᑎᓂᕐᒥᒃ ᑕᐅᑐᖅᑰᖅᑕᐅᕙᒃᑐᓂᒃ 
ᖃᓄᐃᓕᐅᕆᐊᖃᕐᓂᕆᔭᐅᔪᓂᒡᓗ ᑖᔅᓱᒪᙵᑦ ᓄᑖᒥᑦ ᒐᕙᒪᒋᓂᐊᓕᕐᒥᔭᑦᑎᓐᓂᑦ. ᐱᖅᑯᔨᕗᖓ ᑖᒃᑯᐊ 
ᓯᕗᓕᖅᑎᑦ ᐋᖅᑭᒃᓱᐃᓂᐊᕐᓂᖏᓐᓂᒃ ᐱᒻᒪᕆᐊᓗᖕᓂᒃ ᐱᓕᕆᐊᒃᓴᕆᔭᐅᕙᒃᑐᓂᒃ 
ᐱᔨᑦᑎᕋᕐᓂᕆᔭᐅᕙᒃᑐᓂᒡᓗ, ᓴᖅᑭᑎᑦᑎᓪᓗᑎᒡᓗ ᓄᑖᓂᒃ ᐃᓱᒪᒋᔭᐅᕙᒃᑐᓂᒃ ᐊᑐᖅᑕᐅᕙᖕᓂᑯᓂᒡᓗ 
ᐱᓕᕆᕝᕕᒋᔭᒥᓄᑦ ᑐᑦᑕᕐᕕᒋᔭᒥᓄᓪᓗ,” ᑕᐃᒪᓐᓇ ᓯᕗᓕᖅᑎ ᖁᐊᓴ ᐅᖃᖅᖢᓂ. 
“ᖁᔭᓕᒻᒪᕆᕗᖓᑦᑕᐅᖅ ᑕᐃᒃᑯᓄᖓ ᐱᓕᕆᓚᐅᑲᒃᓯᒪᔪᓄᑦ ᑖᒃᑯᓇᓂ ᐃᓂᓂ ᑕᒪᑐᒪᓂ 
ᓅᑉᐸᓪᓕᐊᓂᖃᖅᑎᓪᓗᑕ ᐊᓯᐊᓄᑦ. ᐱᓕᕆᓂᕆᕙᒃᑕᓯ ᐱᒻᒪᕆᐅᒋᔭᐅᒻᒪᕆᒃᐳᑦ, ᓇᓗᙱᑦᑎᐊᖅᖢᖓᓗ 
ᐱᑎᑦᑎᖃᑦᑕᐃᓐᓇᕐᓂᐊᕐᓂᔅᓯᓐᓂᒃ ᐱᒻᒪᕆᐊᓗᖕᒥ ᑕᓯᐅᖅᓯᓂᕐᒥᒃ ᐃᑲᔪᖅᑐᐃᓂᕐᒥᒡᓗ 
ᓯᕗᒻᒧᐊᖅᐸᓪᓕᐊᑎᓪᓗᑕ. 

